
2, సెప్టెంబర్ 2026, బుధవారం భారత్ సమాచార్

పవన్ కళ్యాణ్‌ను పవర్ స్టార్‌గా మార్చిన అసలు స్టో రీ ఇదే

భారత్ సమాచార్, సినిమా: సెప్టెం బర్ 2.. పవర్ స్టా ర్
పవన్ కళ్యాణ్ అభిమానులకు ఇది కేవలం ఒక తేదీ కాదు..

ఒక పండుగ రోజు. ప్రపంచవ్యాప్తం గా ఉన్న అభిమానులు

ఎంతో ఆసక్తి గా ఎదురుచూసే ఈ రోజున సోషల్ మీడియా
నుంచి థియేటర్ల వరకు సందడి కనిపిస్తుంది. థియేటర్‌లో
ఆయన పేరు కనిపిస్తే  చాలు.. ఫ్యాన్స్‌లో వైబ్రేషన్స్
మొదలవుతాయి. స్క్రీన్‌పై ఎంట్రీ అంటే విజిల్స్.. డైలాగ్
అంటే అరుపులు.. సినిమా హిట్ అయితే సోషల్
మీడియాలో ఒకటే ట్రెండ్. కానీ ఇప్పుడు పవన్ కళ్యాణ్ కథ

మరింత ఇంట్రెస్టిం గ్. ఒకవైపు సినిమాల్లో అదే క్రేజ్‌తో
కొనసాగుతున్న పవర్ స్టా ర్.. మరోవైపు ఆంధ్రప్రదేశ్
డిప్యూటీ సీఎంగా కీలక బాధ్యతలు నిర్వర్తి స్తున్న జనసేన

అధినేత. ప్రజా సమస్యలు, ప్రభుత్వ బాధ్యతలు ఒకవైపు..

సినిమా షూటింగ్స్ మరోవైపు. సినిమా, పాలన.. రెండు

భిన్నమైన ప్రపంచాలను బ్యాలెన్స్ చేస్తూ  పవన్ తన

ప్రయాణాన్ని కొనసాగిస్తున్నారు. సినిమా స్టా ర్‌గా ఎదగడం

ఒక ఎత్తయితే.. రాజకీయాల్లో పార్టీ ని స్థా పించి, ఎన్నో
సవాళ్లు  ఎదుర్కొని, ఓటమి తర్వాత కూడా వెనక్కి
తగ్గకుండా డిప్యూటీ సీఎం స్థా యికి చేరుకోవడం మరో

ఎత్తు . అందుకే ఆయన కథ కేవలం సినిమా బయోగ్రఫీ

కాదు.. సక్సెస్, ఫెయిల్యూర్, కమ్‌బ్యాక్, సినిమా,

రాజకీయాలు, బాధ్యతలు కలిసిన రియల్ లైఫ్ జర్నీ.
కొణిదెల కళ్యాణ్ బాబు నుంచి పవర్ స్టా ర్‌గా.. అక్కడి
నుంచి జనసేన అధినేతగా.. ఇప్పుడు ఆంధ్రప్రదేశ్ డిప్యూటీ
సీఎంగా ఎదిగిన ఈ ప్రయాణం ఎలా సాగింది? ఈ బర్త్ డే
స్పెషల్‌లో ఆయన జీవితంలోని ప్రతి కీలక మలుపును

ఇప్పుడు తెలుసుకుందాం.

 

కొణిదెల కళ్యాణ్ బాబుగా 1971 సెప్టెం బర్ 2న జన్మించిన

పవన్ కళ్యాణ్ చిన్నప్పటి నుంచే తనకంటూ ప్రత్యేకమైన

వ్యక్తి త్వాన్ని కలిగి ఉండేవారు. అన్నయ్య చిరంజీవి అప్పటికే
సినీ రంగంలో గుర్తిం పు తెచ్చుకుంటున్న సమయంలో..

కళ్యాణ్ బాబు మాత్రం తనదైన ప్రపంచంలో ఉండేవారు.

మార్షల్ ఆర్ట్స్‌పై ఆసక్తి  పెంచుకుని కరాటేలో బ్లాక్ బెల్ట్
సాధించారు. నిజానికి కెమెరా ముందు నటించాలనే

ఆలోచన మొదట్లో  పెద్దగా లేదని ఆయన పలు సందర్భాల్లో
చెప్పారు. కానీ పరిస్థి తులు, కుటుంబ నేపథ్యం ఆయనను

సినిమాల వైపు తీసుకెళ్లా యి. 1996లో ‘అక్కడ అమ్మాయి
ఇక్కడ అబ్బాయి’తో హీరోగా పరిచయమైన పవన్.. తొలి

సినిమాతోనే తన బాడీ లాంగ్వేజ్, స్టై ల్, స్క్రీన్ ప్రెజెన్స్‌తో
ప్రేక్షకుల దృష్టిని ఆకర్షించారు. ఆ తర్వాత ‘గోకులంలో

సీత’, ‘సుస్వాగతం’ వంటి సినిమాలతో గుర్తిం పు
తెచ్చుకున్నారు. అయితే 1999లో వచ్చిన ‘తొలిప్రేమ’ ఆయన

కెరీర్‌ను మరో స్థా యికి తీసుకెళ్లింది. అది కేవలం హిట్
మాత్రమే కాదు.. పవన్‌ను యువతకు మరింత దగ్గర
చేసింది. అప్పటివరకు ఒక కొత్త హీరోగా కనిపించిన



కళ్యాణ్ బాబు.. ‘తొలిప్రేమ’ తర్వాత ప్రత్యేకమైన ఫ్యాన్
ఫాలోయింగ్ ఉన్న స్టా ర్‌గా ఎదగడం మొదలుపెట్టారు.

అక్కడి నుంచే ‘పవన్ కళ్యాణ్’ అనే పేరు ఒక హీరో పేరు
మాత్రమే కాకుండా.. ఒక ప్రత్యేకమైన ఫ్యాన్ కల్చర్‌కు
సింబల్‌గా మారింది.

 

 

2019 ఓటమి తర్వాత పవన్ కళ్యాణ్ వెనక్కి తగ్గలేదు. ఆ

ఓటమినే ఒక పాఠంగా తీసుకుని తన రాజకీయ శైలిని

మార్చు కున్నారు. భారీ సభలకు మాత్రమే పరిమితం కాకుండా

గ్రామస్థా యిలో ప్రజల సమస్యలు, రైతులు, యువత, స్థా నిక

సమస్యలు, అభివృద్ధి అంశాలపై దృష్టి పెట్టారు. జనసేనను

కేవలం అభిమానుల పార్టీ గా కాకుండా బలమైన రాజకీయ

సంస్థ గా నిర్మించేందుకు ప్రయత్నించారు. కార్యకర్తలతో
సమావేశాలు, ప్రజా సమస్యలపై పర్యటనలు, క్షేత్రస్థా యి
కార్యక్రమాలతో పార్టీ ని ప్రజల్లోకి తీసుకెళ్లా రు. ముఖ్యంగా

‘వారాహి’ వాహనంతో చేపట్టి న రాష్ట్రవ్యాప్త  పర్యటనలు

ఆయన రాజకీయ ప్రయాణంలో కీలక మలుపుగా

నిలిచాయి. 2022 తర్వాత వైఎస్సార్‌సీపీ ప్రభుత్వంపై
విమర్శలు మరింత తీవ్రం అయ్యాయి. 2023లో

చంద్రబాబు నాయుడిని రాజమండ్రి జైలులో కలిసిన తర్వాత
రాజకీయ సమీకరణాలు మారాయి. టీడీపీతో కలిసి
ఎన్నికల్లో పోటీ చేయాలని పవన్ కీలక నిర్ణయం

తీసుకున్నారు. ఆ తర్వాత బీజేపీ కూడా కూటమిలో

చేరడంతో టీడీపీ–జనసేన–బీజేపీ కలిసి 2024 ఎన్నికల

బరిలోకి దిగాయి. 2019లో ఓటమి.. ఆ తర్వాత
వ్యూహాత్మక అడుగులు.. చివరకు 2024లో సంచలన

కమ్‌బ్యాక్. ఇదే పవన్ పొలిటికల్ జర్నీలో అసలు టర్నింగ్
పాయింట్.

 

ఇక 2024 ఎన్నికలు పవన్ కళ్యాణ్ రాజకీయ జీవితంలోనే

అతిపెద్ద మలుపుగా నిలిచాయి. 2019లో రెండు స్థా నాల్లో
ఓడిపోయిన పవన్.. ఐదేళ్ల తర్వాత పిఠాపురం నుంచి

పోటీ చేసి ఘన విజయం సాధించారు. అంతేకాదు, జనసేన

పోటీ చేసిన 21 అసెంబ్లీ  స్థా నాల్లోనూ విజయం

సాధించడం ఆ పార్టీ  రాజకీయ ప్రస్థా నంలో చారిత్రాత్మక
ఘట్టంగా నిలిచింది. రెండు లోక్‌సభ స్థా నాల్లోనూ జనసేన

అభ్యర్థు లు గెలిచారు. టీడీపీ–జనసేన–బీజేపీ కూటమి

ఆంధ్రప్రదేశ్‌లో ఘన విజయం సాధించడంతో పవన్
రాజకీయ ప్రయాణం ఒక్కసారిగా కొత్త స్థా యికి చేరింది.
2019లో రెండు చోట్ల ఓటమి.. ఐదేళ్ల తర్వాత
పిఠాపురంలో ఘన విజయం.. ఇదే ఆయన కమ్‌బ్యాక్‌లో
అసలు హైలైట్. 2024 జూన్ 12న పవన్ కళ్యాణ్
ఆంధ్రప్రదేశ్ మంత్రిగా ప్రమాణ స్వీకారం చేసి, అనంతరం

ఉప ముఖ్యమంత్రిగా బాధ్యతలు చేపట్టారు. ప్రస్తుతం

పంచాయతీరాజ్, గ్రామీణాభివృద్ధి, గ్రామీణ నీటి సరఫరా,

పర్యావరణం, అటవీ, సైన్స్ అండ్ టెక్నాలజీ వంటి కీలక

శాఖలకు సంబంధించిన బాధ్యతలు నిర్వహిస్తున్నారు.

సినిమా స్క్రీన్‌పై పవర్ స్టా ర్‌గా మొదలైన ప్రయాణం.. జనసేన

అధినేతగా రాజకీయ వేదికపై కొనసాగి.. చివరకు

ఆంధ్రప్రదేశ్ డిప్యూటీ సీఎంగా కొత్త బాధ్యతలు చేపట్టే
స్థా యికి చేరుకుంది. పవన్ రాజకీయ కథలో 2024

విజయం ఒక ఎండ్ కాదు.. కొత్త అధ్యాయానికి బిగినింగ్.

అందుకే ఈ బర్త్ డే ఆయన అభిమానులకు మరింత

ప్రత్యేకం.. ఎందుకంటే ఇది కేవలం ఒక హీరో పుట్టి నరోజు

కాదు.. ఎన్నో ఎత్తు పల్లాలు దాటి నిలిచిన ఒక సుదీర్ఘ
ప్రయాణానికి సెలబ్రేషన్.

